
Shri Shailapati Dashakam

ಶ್ರೀಶೈಲಪತಿದಶಕಮ್

ಜಯಭಸ್ಮವಿಭೂಷಣವಿಗ್ರಹ  ಹೇ
ಅಹಿಬಂಧಕ ನಗ್ನಕ  ಅಂಬಕಹೇ ।

ಜಟಿಮಂಡಲಮಂಡಿತಷಂಡಪತೇ
ಪ್ರಣಮಾಮಿ ಪದೇತವಶೈಲಪತೇ ॥ ೧॥

ಹರಶಂಕರಈಶ್ವರ ಶೂಲಧರ
ತಟಿನೀಧರ ಧೀಧರಯೋಗಿವರ ।

ಶಶಿಶೇಖರಶಾಶ್ವತಕೀರ್ತ್ತಿರತೇ 
ಪ್ರಣಮಾಮಿ ಪದೇತವಶೈಲಪತೇ ॥ ೨॥

ಅನಲೇಕ್ಷಣಭೀಷಣ ನೀಲಗಲ
ವಿಮಲಾಸ್ಥಿವಿರಾಜಿತ ಕಾಲಕಲ ।

ವರದಾಯಕಭೈರವದೇವಪತೇ
ಪ್ರಣಮಾಮಿ ಪದೇತವಶೈಲಪತೇ ॥ ೩॥

ಗಿರಿರಾಜಸುತಾಸುಖಸಾಧಕಹೇ
ಗಣನಾಥಷಡಾನನಲಾಲಕಹೇ ।

ಸುರಸುಂದರ ನಿಂದಿತಕಾಮಪತೇ
ಪ್ರಣಮಾಮಿ ಪದೇತವಶೈಲಪತೇ ॥ ೪॥

ಗಣಪಾಲಕಧಾರಕನಾಯಕಹೇ
ರಿಪುಶಾಸಕಶೋಷಕನಾಶಕಹೇ ।

ವಿಷಭಕ್ಷಕ ರಕ್ಷಕಲೋಕತತೇಃ
ಪ್ರಣಮಾಮಿ ಪದೇತವಶೈಲಪತೇ ॥ ೫॥

ಸ್ಮರಸುಂದರವಿಗ್ರಹನಿಗ್ರಹ   ಹೇ
ತ್ರಿಪುರಾಸುರಮಾರಕ ತಾರಕಹೇ ।

ಮಖಪಾವಕನಾಶಕಚಂಡಪತೇ
ಪ್ರಣಮಾಮಿ ಪದೇತವಶೈಲಪತೇ ॥ ೬॥

ಶ್ರೀಶೈಲಪತಿದಶಕಮ್

ಕರುಣಾವರುಣಾಲಯಶೋಭನಹೇ
ಜನಜೀವನತಾರಣಕಾರಣಹೇ ।

ದರದಂಡಿತಖಂಡಿತಭಕ್ತಪತೇ
ಪ್ರಣಮಾಮಿ ಪದೇತವಶೈಲಪತೇ ॥ ೭॥

ಜನಲಾಲನಪಾಲನಕಾರಕಹೇ
ಸುಖದಾಯಕಪೋಷಕತೋಷಕಹೇ ।

ಭವವಾರಣವಾರಣದಾವಪತೇ
ಪ್ರಣಮಾಮಿ ಪದೇತವಶೈಲಪತೇ ॥ ೮॥

ಮತಿವರ್ದ್ಧಕ  ಭರ್ತ್ತಕ  ದರ್ಪಕಹೇ
ಭಯಕರ್ತ್ತಕ ಸಾರ್ಥಕನರ್ತ್ತಕ ಹೇ ।

ಮೃತಿಹಾರಕಪಾರಕಭೂತಪತೇ
ಪ್ರಣಮಾಮಿ ಪದೇತವಶೈಲಪತೇ ॥ ೯॥

ಮನುಜಾಸುರನಿರ್ಜರಪೂಜಿತಹೇ
ಭಜಕಾಖಿಲಪಾತಕಘಾತಕಹೇ ।

ಶುಭಕರ್ಮದ ಧರ್ಮದವಿಶ್ವಪತೇ
ಪ್ರಣಮಾಮಿ ಪದೇತವಶೈಲಪತೇ ॥ ೧೦॥

ಇತಿ ವ್ರಜಕಿಶೋರವಿರಚಿತಂ ಶ್ರೀಶೈಲಪತಿದಶಕಂ ಸಂಪೂರ್ಣಮ್ ।

